
KICHIK MAKTAB DAVRINING  IRODAVIY SIFATLARNI 

SHAKLLANTIRISH 

 
Nilufar Abduvalieva - JDPU Umumiy psixologiya kafedra stajyor o‘qituvchisi  
Madina Shirinova- Pedagogika va psixologiya yo‘nalishi talabasi 

 

Annotatsiya: Ushbu maqolada maktabgacha yosh davrida bolalaning 
maktabga o‘qishga axloqiy- irodaviy tayorgarligiga ta’sir etuvchi omillar hamda 
ushbu sifatlarni tarbiyachi tomonidan shakllantirish yo‘llari ko‘rsatilgan. 
  Kalit so‘zlar: axloq, ijtimoiylik, hissiy rivojlanish, iroda, xulq-atvor, 
ko‘nikma, tarbiya, jamoatchilik.  

 
Mustaqil O‘zbekistonimizda «inson qadri, uning huquq va manfaatlari – oliy 

qadriyat» tamoyili asosida aholi uchun munosib turmush sharoitlari yaratilayotgani 
hech kimga sir emas. Prezidentimiz SH. M. Mirziyoyev maktabgacha ta’lim 
sohasida xalqaro hamkorlikni kengaytirish bo‘yicha muhim tashabbuslarni ilgari 
surmoqdalar va ular o`z so`zlarida: - "Bu borada, avvalambor, yoshlar va bolalarga 
e’tibor va amaliy g‘amxo‘rlik ko‘rsatish, ularni jismoniy va ma’naviy barkamol 
etib tarbiyalashga alohida ahamiyat qaratamiz. Bolalarni kichik yoshdan boshlab 
rivojlantirish orqali kelajakda ularning o‘zligini to‘la namoyon etishiga mustahkam 
zamin yaratayapmiz. Zero, bu ezgu maqsadimiz yo‘lida sarflangan investitsiyalar 
ertaga bir necha barobar ortig‘i bilan qaytishiga shubha yo‘q”- deb ta`kidladilar. 
Ushbu fikrlardan kelib chiqib aytish mumkinki, maktabgacha taʼlim va tarbiya 
bolalarni oʻqitish va tarbiyalashga, ularni intellektual, maʼnaviy-axloqiy, etik va 
estetik va jismoniy jihatdan rivojlantirishga, shuningdek bolalarni umumiy oʻrta 
taʼlimga tayyorlashga qaratilgan taʼlim turidir. Maktabgacha taʼlimda bolani har 
tomonlama rivojlantirish, uning umumiy taʼlimda erishiladigan sezilarli 
yutuqlariga asos boʻladi. Bolaning erta rivojlanishi uning kelgusida shaxs sifatida 
shakllanishida hal qiluvchi ahamiyat kasb etadi. Maktabgacha ta`lim tashkilotlarida 
mavjud davlat talablarining maqsadi - mamlakatimizda o‘tkazilayotgan ijtimoiy-
iqtisodiy islohotlarni, xorijiy mamlakatlar ilg‘or tajribasi hamda ilm-fan yutuqlari 
va zamonaviy information- kommunikativ texnologiyalarni inobatga olgan holda 
maktabgacha ta’lim tizimida ma’nan mukammal va intellektual rivojlangan 
shaxsni tarbiyalashdir. Davlat talablarida bolaning quyidagi rivojlanish sohalari 
belgilab qo‘yilgan: 

 1.jismoniy rivojlanish va sog‘lom turmush tarzining shakllanishi;  
2.ijtimoiy-hissiy rivojlanish;  
3.nutq, muloqot, o‘qish va yozish malakalarining rivojlanishi; 
 4.bilish jarayonining rivojlanishi;  
5.ijodiy rivojlanish. 
Tan olish kerakki, bugungi kunda boshlang‘ich maktabda asosan o‘quv 

faoliyatigaasosiy e’tibor qaratiladi. Lekin bog‘chadan kelgan har qanday bola ham 

maktabga tez moslashib ketavermaydi. Maktabga moslashishning asosiy 
faktorlaridan biri bolaning hissiy-irodaviy sferasidir. Irodaga zo‘r berish, o‘z 
hissiyotlarini boshqarish har qanday bolada ham birday shakllanmaydi va 
ifodalanmaydi. Bu o‘rinda o‘qituvchi va ota-onalarning hamkorlikdagi faoliyati 
nihoyatda muhim. Fikrimizcha, maktabgacha yoshidagi bolalarning maktab 
hayotiga tez moslashishi, maktabda muvoffaqiyatlio‘qishi o‘qishi qator omillarga 
bog‘liq. Bu omillar g‘arb, rus, o‘zbek psixologlari tamonidan e’tirof etilgan va 
tadqiqot predmeti sifatida tanlangan. Lekin izlanishlar tahlili shuni ko‘rsatadiki, 
xanuzgacha kichik matab yoshidagi bolalarning maktabda muvoffaqiyatli 
o‘qishlarining asosiy omillaridan biri psixologik omilga kiruvchi irodaviy sifatlar 
va hissiyotlar yetarlicha mahalliy muhitda tadqiq etilmagan. Aynan shu 
muammoning psixologik jihatlarini taxlil qilish tadqiqotning asosini tashkil etadi. 
Psixologlar didaktlar, metodistlar tomonidan ushba muammoga doir qator 
izlanishlar olib borilgan. Biz o‘z navbatida ushbu muammoga yangi qarashlar 
nuqtai nazaridan izlanishlarni davoi ettirmoqchimiz. Bizningcha, mavzuning 
dolzarbligi tubandagi omillar bilan ham tasdiqlanishi mumkin. 1. «Kadrlar 
tayyorlash milliy Dasturi»ni amalga oshirishda ta’sir o‘tkazishning usullarini kichi 
maktab yoshidagi bolalarga tadbiq etish; o‘qituvchilarning kasbiy mahoratini 
oshirishda psixologik bilimlar va psixokorreksion metodikalar bilan qurollantirish; 
2. Komil inson muammosi ko‘p jihatdan irodaviy sifatlar, hissiy barqarorlik va o‘z-
o‘zini boshqarishga bog‘liq; 
3. Irodaviy baquvvat, hissiy barqaror bo‘lgan shaxsgina mustaqil fikrlay oladi, 
jamiyatda o‘z o‘rnini topadi. Aynan shunday bog‘liqlik tadqiqot dolzarbligi bilvan 
bevosita bog‘liq; 4. Hissiy-irodaviy sifatlarning yosh xususiyatlari va jinsiy 
tafovutlarini xisobga olish, ularning mexanizm va qonuniyatlarini ochish; 5. 
Hissiy-irodaviy sifatlarni ta’lim-tarbiya jarayonaga bog‘liqligini tadqiq etish orqali 
yosh davrlari va pedagogik psixologiyani yangi nazariy bilimlar bilan boyitish. 
Muammoning o‘rganilganlik darajasi. Hozirgacha soha mutaxassisilaridan 
ko‘pchiligi bola shaxsining bilish jarayonlari shakllanishi irodaviy sifatlarning 
rivojlanganlik muammolarining ma’lum darajadagi qirralarini o‘z izlanishlari 
orqali o‘rganganlar.jumladan chet el psixolog olimlari E.Torndayk, U.Mak-Dugall, 
U.Kennedi, R.Vudvords, A.Maslou, G.Olportlar, U.Djeymslar, hamdo‘stlik 
mamlakatlari olimlaridan B.Ananyev, L.Vigotiskiy, L.Zankov, D.Elkonin, 
L.Bojovich, V.Aseyev, A.Zaprojes, P.Galperin, Matyuxina, N.Talizina, 
V.Selivanov, V.Ivannikovlar bolaning o‘quv faoliyatini o‘rgangan bo‘lsalar. Ayni 
paytda, o‘zbek olimlari tamonidan ham qisman bo‘lsada mazkur muammoga 
dahldor tadqoqotlar olib borilmoqda. Jumladan, psixologlaridan E.G‘oziyev, 
M.Davletshin, V.Tokareva, Z.Nishonova, S.M.Yo‘ldosheva, M.Rasulova, 
T.Mustafaqulov, R.Sunnatova, M.Maqsudova, A.Kabilova, F.Xaydarov, 
G.Bagdalova, N.Jo‘rayevalar o‘z tadqiqot ishlarida kichik maktab yoshidagi 
bolalarni o‘qish motivlari, qiziqishlari, o‘z-o‘ziga baho berish xususiyatlari, o‘quv 
faoliyatiga bo‘lgan munosabatlari o‘rganilgan. Shuningdek, J. S. Iskenderovning 

“Pedagogika kolleji o‘quvchilarida xarakterning intellektual va irodaviy 
xususiyatlarini shakllantirish” mavzusidagi ilmiy-tadqiqod ishida kollej 
o‘quvchilari faoliyatida xarakterning intellektual va irodaviy sifatlari 
shakllanishining o‘rtacha-umumiy va qiyosiy-tipik ko‘rsatkichlari milliy muhitda 
o‘rgangan.  

